
Annotatsiya. Maqolada g‘altakmolaning texnik va nazariy tahlillari hagida ma’lumotlar keltirilgan. Mavjud
g‘altakmolalarning konstruktiv tuzilishi va texnologik jarayonlarini o‘rganish maqgsadida chet el va
respublikamiz olimlari tomonidan g‘altakmolalar ustida olib borilgan ilmiy-tadqiqotlar natijalari tahlil
qilindi.

Kalit so‘zlar: g‘altakmola, tekislash va zichlash, silindrik g‘altakmola, tik solishtirma yuklanish Qz, harakat
tezligi, gamrash kengligi, diametri, tortishga garshiligi.

Kirish

Ma’lumki, g‘altakmola alohida holda yoki tuprogqa ishlov beruvchi boshqga agregatlar hamda
seyalkalar bilan birgalikda qo‘llanilganda, nafagat palaxsa va yirik kesaklarni maydalash, balki
tuproq yuzasini tekislash, haydov gatlamini zichlashtirish hamda tuprogdagi havo bo‘shliglarini
kamaytirish vazifalarini ham bajaradi [1]. Xorijiy mamlakatlarda va respublikamizda olimlar alohida
hamda kombinatsiyalashgan agregatlar tarkibida foydalaniladigan turli konstruksiyadagi
g‘altakmolalarni o‘rganish va takomillashtirish bo‘yicha, ekishdan oldin yerga ishlov beruvchi
kombinatsiyalashgan agregatlar tarkibida qo‘llaniladigan, tuprog-iglim sharoitlarimizga mos turli xil
g‘altakmolalarni tadqiq etish bo‘yicha ilmiy izlanishlar olib borishgan.

Adabiyotlar tahlili va metodlar. Maqolada g‘altakmolaning oldin bajarilgan ilmiy-tadqiqot
ishlari va nazariyasi tahlil qilindi.

V.V. Volfram hamda S. Charkov [2; 40—-46-b.] tomonidan olib borilgan tadqiqotlar natijasida
kombinatsiyalashgan agregatni diametri 300 mm bo‘lgan g‘altakmola bilan jihozlash eng magbul
yechim ekanligi aniqlangan. Tadgiqotchilar tomonidan tavsiya etilgan mazkur g‘altakmola
yordamida tuproqqa ishlov berilganda, kesaklarni maydalash sifati sezilarli darajada yaxshilangani
kuzatilgan.

Paxtachilik chizel-kultivatorlari tarkibida foydalanish uchun I. Nosirov [3; 45-61-b.]
tomonidan prutokli-tishli g‘altakmola tavsiya etilgan. Uning tomonidan olib borilgan nazariy va
eksperimental tadgiqotlar natijalariga ko‘ra, tishning o‘tkirlanish burchagi 50°, baraban diametri 310
mm, prutoklar soni kamida 8 ta hamda tik solishtirma bosim 0,9-1,5 kIN/m bo‘lishi eng magbul
ekanligi aniglangan. Shu bilan birga, ushbu turdagi g‘altakmolaning tuproqqa yetarli darajada
botmasligi natijasida dala yuzasini talab darajasida tekislash va zichlash imkoniyatlari cheklanganligi
gayd etilgan.

S. Aminov [4; 7-15-b.] tomonidan KFG-3,6 frezali kultivatori tarkibida qo‘llaniladigan
g‘altakmolaning asosiy parametrlari asoslab berilgan. Olib borilgan tadgiqotlar natijasida tekis yuzali
silindrik g‘altakmola uchun uning diametri 0,3 m, g‘altakmolaga tushadigan tik solishtirma yuklanish
2,2-2,6 kIN/m, harakat tezligi esa 1,8 m/s bo‘lishi magsadga muvofiq deb topilgan. Shuningdek, ish

jarayonida g‘altakmola tortqisi gorizontal holatda yoki gorizontal yo‘nalishga nisbatan ko‘pi bilan
10° burchak ostida og‘gan holda joylashishi lozimligi aniglangan. S. Aminov tomonidan tavsiya
etilgan mazkur parametrlar asosan tekis yuzali silindrik g‘altakmolalarga taallugli hisoblanadi.

Muhokama

Ilgari bajarilgan ilmiy-tadqiqot ishlarining tahlilidan kelib chiggan holda [5,6] g‘altakmolaning
diametri D, g‘altakmolaga beriladigan tik yuklanish Qz ni aniglash bo‘yicha nazariy muhokama
qilindi:

S.Aminov [5] katok diametrini tuproqni zarur darajada zichlash va ish jarayonida katok bilan
tuproq o‘rtasida sirpanishga yo‘l qo‘ymaslik shartlaridan kelib chiqib aniqglash bo‘yicha tadgiqot olib
borgan. U katok diametrini zichlanadigan tuproq gatlamining qalinligi, tuprogning zichlashdan
oldingi va keyingi zichligi hamda po‘lat va tuproq, tuproq va tuproq orasidagi ishqalanish
burchaklarini hisobga olgan holda quyidagi ifoda orqali aniglashni taklif etgan:

bunda D — katok diametri; H — tuproq kesagining balandligi; h, — zichlanadigan tuproq
gatlamining chuqurligi, u KFG-3,6 ning ishlov berish chuqurligiga teng; p,, p — mos ravishda
tuprogning zichlashdan oldingi va keyingi zichligi; ¢,, ¢, — mos ravishda po‘lat va tuproq hamda
tuproq va tuproq orasidagi ishqgalanish burchaklari.

Katok diametrining yakuniy qiymati ko‘p omilli tajribalar natijalari asosida tanlangan.
Shuningdek, muallif katokka ta’sir etuvchi vertikal yuklamani aniglash bo‘yicha ham tadgiqot olib
borgan. Bunda katokka tushadigan Q yuklama tuprogning vertikal siqilishga qarshiligi, katokning
tuprogqa botish chuqurligi, gamrash kengligi va diametriga bog‘liq holda aniglangan:

bunda q, — tuprogning umumiy siqilish koeffitsiyenti; b — katokning qamrash kengligi; D —
katok diametri; h, — katokning tuprogqga botish chuqurligi.

I. Akbarov [6; 116-118-b.] g‘altakmolaning ish jarayonida uning oldida tuproq uyilib
golmasligi shartidan kelib chiqib, g‘altakmola diametrini aniglash bo‘yicha tadqiqot olib borgan. U
g‘altakmola diametrini dala yuzasida joylashgan va g‘altakmola bilan uchrashishi mumkin bo‘lgan
kesaklarning o‘lchami hamda tuprogning tashqi va ichki ishqalanish burchaklarini hisobga olgan
holda quyidagi ifoda orqali aniglashni taklif etgan'

bunda dx — dala yuzasida joylashgan va g‘altakmola bilan uchrashishi mumkin bo‘lgan
kesaklarning diametri, m; ¢,, ¢, — mos ravishda tuprogning tashqi va ichki ishqalanish burchaklari, °
Shuningdek, I. Akbarov g‘altakmolaga beriladigan tik yuklanish Qz ni uning ta’siri ostida
tuprogning agrotexnik talablar darajasida zichlanishini ta’minlash shartidan kelib chiqib aniglagan.
Bunda g‘altakmolaning tuproq bilan o‘zaro ta’sirlashish qismi elementar maydonchalarga ajratilib,
ularga ta’sir etuvchi elementar normal kuch quyidagi ifoda orqgali aniqlangan: bunda ps — tuproqga

g‘altakmolaning botishiga solishtirma qarshilik (bosim), Pa; B — g‘altakmolaning gamrash kengligi,
m; D — g‘altakmola diametri, m; das — elementar burchak, °.

Natijalar

G‘altakmolaning konstruktiv va texnologik parametrlarini nazariy jihatdan tahlil qilish
natijasida uning asosiy parametrlarini tanlashda g‘altakmola diametri, tuproqqa botish chuqurligi,
gamrash kengligi, tuprogning fizik-mexanik xususiyatlari hamda unga beriladigan tik yuklanish
asosiy omillar ekanligi aniglandi. S. Aminov tomonidan taklif etilgan nazariy ifoda asosida bajarilgan
hisoblashlar natijasida g‘altakmola diametri 0,29 m dan kam bo‘lmasligi lozimligi aniglangan. Bunda
zichlanadigan tuproq qatlamining qalinligi, tuprogning zichlashdan oldingi va keyingi zichligi hamda
tuproq bilan ishchi yuza orasidagi ishqalanish xususiyatlari hisobga olingan. Shuningdek,
g‘altakmolaning diametri va tuproqqa botish chuqurligi ortishi bilan unga ta’sir etuvchi tik
yuklanishning ham ortishi kuzatilgan.

Tahlil qilingan tadgiqotlarda g‘altakmolaning 1 m qamrash kengligiga to‘g‘ri keladigan tik
yuklanish 2,2-24 kN oralig‘ida bo‘lishi aniglangan. I. Akbarov tomonidan olib borilgan
tadgiqotlarda esa g‘altakmolaning tuproqqa agrotexnik talablar darajasida zichlovchi ta’sirini
ta’minlash uchun har bir metr gamrash kengligiga 2,3-2,4 kN miqdorida tik yuklanish berilishi
tavsiya etilgan.

I. Akbarov tomonidan g‘altakmola oldida tuprogning uyilib qolmasligi sharti asosida
o‘tkazilgan hisoblashlarda dala yuzasidagi kesak diametri dx = 0,1 m, tuprogning tashqi ishqalanish
burchagi ¢, = 25° va ichki ishqalanish burchagi ¢, = 35° gabul qilinganda, g‘altakmola diametri
kamida 0,30 m bo‘lishi kerakligi aniglangan. Diametrning ushbu gqiymatdan kichik bo‘lishi
g‘altakmola oldida tuprogning uyilishiga, texnologik jarayonning buzilishiga, dala yuzasining yetarli
darajada zichlanmasligiga va tortishga qarshilikning ortishiga olib kelishi mumkin.

Adabiyotlarda keltirilgan natijalarni o‘zaro taqqoslash shuni ko‘rsatadiki, turli
konstruksiyadagi g‘altakmolalar uchun diametr qgiymatlari 0,29-0,31 m atrofida shakllangan.
Jumladan, V.V. Volfram va S. Charkov 300 mm, I. Nosirov 310 mm, S. Aminov 0,30 m, I. Akbarov
esa hisoblash shartlari asosida kamida 0,30 m diametrni asoslagan. Shu sababli g‘altakmola
konstruksiyasini ishlab chigishda diametrni tanlash tuprogning fizik-mexanik xususiyatlari,
kesaklarning o‘lchami, zichlanadigan qatlam qalinligi va g‘altakmolaning botish chuqurligini
kompleks hisobga olish asosida amalga oshirilishi lozim.

Xulosa

G‘altakmolaning konstruktiv va texnologik parametrlarini nazariy tahlil gilish natijasida uning
samarali ishlashini ta’minlovchi asosiy parametrlar sifatida diametri, gamrash kengligi, tuprogqa
botish chuqurligi va tik yuklanish belgilandi.

Nazariy hisoblashlar bo‘yicha g‘altakmola diametri 0,29 m dan kam bo‘lmasligi, dala
yuzasidagi kesaklar o‘lchami va tuprogning ishqalanish xususiyatlarini hisobga olgan holda esa 0,30
m va undan yuqori giymatlarni qabul gilish mumkinligi aniglandi. G°‘altakmolaning tuproqqga botish
chuqurligi va diametri ortishi bilan unga ta’sir etuvchi tik yuklanish ham ortadi. Tahlil natijalariga
ko‘ra, g‘altakmolaning 1 m gqamrash kengligiga 2,2—2,4 kN, xususan, agrotexnik talablar darajasida
zichlashni ta’minlash uchun 2,3-2,4 kN miqdorida tik yuklanish berilishi asoslangan.

Umuman, g‘altakmolaning konstruktiv parametrlarini tanlashda fagat uning diametrini emas,
balki tuprogning fizik-mexanik xususiyatlari, zichlanadigan qatlam qalinligi, kesaklarning o‘lchami,
tuprogqa botish chuqurligi va g‘altakmolaga beriladigan tik yuklanishni o‘zaro bog‘lig holda hisobga
olish zarur. Mazkur omillarni kompleks hisobga olish g‘altakmolaning tuproqni talab etilgan darajada
tekislash va zichlash sharoitlarini belgilash imkonini beradi.

